ԱՄՓՈՓԱԹԵՐԹ
ՀՀ ԿԱՌԱՎԱՐՈՒԹՅԱՆ «ՏԱՐԵՑՆԵՐԻՆ ՍՈՑԻԱԼԱԿԱՆ ԾԱՌԱՅՈՒԹՅՈՒՆՆԵՐ ՏՐԱՄԱԴՐԵԼՈՒ ՀԱՅԵՑԱԿԱՐԳԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ

 ՎԵՐԱԲԵՐՅԱԼ

	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ  կրթության և գիտության նախարարի   06.06.2014թ.  01/14/6348-14
	Դիտողություններ և առաջարկություններ չունի
	
	

	ՀՀ տարածքային կառավարման նախարարի 

11.06.2014թ.   

03/15/3023-14
ՀՀ մշակույթի նախարարի


	Դիտողություններ և առաջարկություններ չունի
	
	

	ՀՀ ֆինանսների նախարարի  11,06,2014թ.           4/4.3-1/8707-14
	1. Նախագծին կից` հավելված N 1 «2.1. Շուրջօրյա խնամքի ծառայությունների ծրագիր» մասի տուն-ինտերնատում սննդապահովման համար նշված «1298,3 դրամ» բառերը փոխարինել «1300,0 դրամ» բառերով (հիմք` ՀՀ 2014 թվականի պետական բյուջեով «Տարեցների շուրջօրյա խնամքի ծառայություններ» ծրագրի հաշվարկների հիմքում դրված ցուցանիշները):
2.Հավելված N 2 7-րդ տողի «Ֆինանսավորման աղբյուրը» սյունակում նշված «ՀՀ պետական բյուջե,» բառերից հետո լրացնել «որի հատկացման հնարավորության հարցը քննարկել  յուրաքանչյուր տարվա ՀՀ պետական բյուջեի նախագծի  քննարկման ժամանակ» բառերը: 
	1. Ընդունվել է

2. Ընդունվել է
	Նախագծում կատարվել են համապատասխան փոփոխություններ` երկու կետերն էլ խմբագրվել են

	ՀՀ առողջապահության նախարարի
	1. Նախագծին կից աղյուսակի 1-ին կետով, որպես սոցիալական ծառայության տեսակ, նախատեսված է «առաջին բուժօգնությունն ու բուժսպասարկումը»: Հիմք ընդունելով «Բնակչության բժշկական օգնության և սպասարկման մասին» ՀՀ օրենքի 2-րդ հոդվածի պահանջները, առաջարկվում է աղյուսակի մեջ կիրառված «առաջին բուժօգնությունն ու բուժսպասարկում» բառերը փոխարինել «առաջնային բժշկական օգնություն և սպասարկում» բառերով, եթե խոսքը առաջնային (ամբուլատոր-պոլիկլինիկական) բժշկական օգնության և սպասարկման մասին է, կամ առաջին բժշկական օգնություն եթե խոսքը ըստ անհրաժեշտության տրամադրվող առաջին բժշկական օգնությանն է վերաբերում, որի համար համապատասխան լիցենզիա չի պահանջվում: Նույն պահանջը վերաբերում է նաև Աղյուսակի 2-րդ սյունակով սահմանված 2.2, 3.1, 4.1, 4.2, 8.3 կետերին և ամբողջ Նախագծին:
2. Աղյուսակի 1-ին կետի 2-րդ սյունակով սահմանված տրամադրվող սոցիալական ծառայությունների 1.7-րդ կետով, որպես սոցիալական ծառայության տեսակ, նշված է հիվանդանոցային բժշկական կազմակերպություն ուղեգրումը, մինչդեռ տվյալ պարագայում հասկանալի չէ, թե ինչ ընթացակարգով և ում կողմից պետք է ուղեգրումն իրականացվի:

3. Աղյուսակի 8-րդ կետի 2-րդ սյունակով սահմանված տրամադրվող սոցիալական ծառայությունների շարքում նախատեսված է «առաջին բուժօգնություն», որը սահմանված է, որ կարոող է տրամադրվել «ինչպես անվճար, այնպես էլ վճարովի հիմունքներով», մինչդեռ «Բնակչության բժշկական օգնության և սպասարկման մասին» ՀՀ օրենքի 2-րդ հոդվածով հստակ սահմանված է, որ առաջնային բժշկական օգնությունը` որպես յուրաքանչյուր մարդու համար անվճար բժշկական օգնության և սպասարկման տեսակ, երաշխավորվում է պետության կողմից:

4. Նախագծի և կից Աղյուսակի մեջ կիրառված են ՀՀ օրենսդրությանը չհամապատասխանող մի շարք հասկացություններ. մասնավորապես` բժշկական և առողջարանական ծառայություն, առողջապահական ծառայություն, շուրջօրյա բուժսպասարկում: Առաջարկվում է օգտագործվող տերմինաբանությունը համապատասխանեցնել «Բնակչության բժշկական օգնության և սպասարկման մասին» ՀՀ օրենքի, ՀՀ կառավարության 2008 թվականի մարտի 27-ի թիվ 276-Ն որոշմամբ կիրառվող եզրույթներին:

5. Նախագծի 4-րդ բաժնի.

1) 1.1 կետում շուրջօրյա բուժսպասարկում, որակյալ բուժօգնություն և բուժսպասարկում, բառերը փոխարինել բժշկական օգնություն և սպասարկում բառերով, միաժամանակ տեղեկացնում եմ ֆիզիոթերապևտիկ միջոցառումները (բուժական ֆիզկուլտուրա, ջրաբուժություն, մերսում և այլն) բժշկական օգնության և սպասարկման տարատեսակներ են` համաձայն ՀՀ կառավարության 2008 թվականի մարտի 27-ի թիվ 276-Ն որոշման, ուստի դրանք հատուկ առանձնացնելու անհրաժեշտությունը բացակայում է,
2) 1.2 կետը վերախմբագրման կարիք ունի, քանի որ նորագույն և թանկարժեք տեխնոլոգիաներով մատուցվող բժշկական օգնությունն ու սպասարկումը տնային պայմաններում չի կարող իրականացվել: Նման մոտեցումը հակասում է Լիցենզավորման մասին ՀՀ օրենքի 43-րդ հոդվածի 2-րդ մասի Առողջապահություն բնագավառի 3-րդ կետին, որով բժշկական օգնություն և սպասարկման իրականացման համար որպես լիցենզիայի պարտադիր պայման սահմանված է վայրի պահանջ:

6. Նախագծով և կից Աղյուսակով սահմանված է «ցմահ ապահովման պայմանագրի» նախատեսում, որի համաձայն բնակարանի դիմաց տարեց անձանց կտրամադրվեն որոշակի ծառայություններ: Հարկ է նկատի ունենալ, որ ՀՀ քաղաքացիական օրենսգրքով պայմանագրի նման տեսակ նախատեսված չէ, դրա փոխարեն առկա է ռենտայի պայմանագիր, որով որպես ռենտա վճարող կարող են լինել քաղաքացինեը, իրավաբանական անձինք և պետությունը: Ընդ որում գույքի օտարման համապատասխան պայմանագրի համար օրենսդրությամբ նախատեսված են մի շարք դրույթներ, որոնք վերաբերում են նաև ռենտայի անբարեխիղճ վճարողից ռենտա ստացողի շահերը պաշտպանելու հետ կապված հարաբերություններին:

7.Նախագծի համարակալումը համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին
	1. Ընդունվել է

2. Ընդունվել է 

3. Ընդունվել է մասնակի

4. Ընդունվել է

5. Ընդունվել է

6. Ընդունվել է

7. Ընդունվել է


	1. Ամբողջ նախագիծը և աղյուսակի նշված բոլոր կետերը խմբագրվել են և համապատասխանեց

վել  «Բնակչության բժշկական օգնության և սպասարկման մասին» ՀՀ օրենքի պահանջներին:

2. Կետը խմբագրվել է` նշելով, որ խնամք տրամադրող հաստատությունը ոչ թե ինքն է ուղեգրում, այլ կազմակերպում է  հիվանդանոցային բժշկական կազմակերպություն տարեցի ուղեգրումը:

3. Կետը խմբագրվել է, սակայն այդ սյունակում խոսքը  վերաբերում էր բոլոր սոցիալական ծառայություններին, ոչ միայն առաջնային բժշկական օգնությանը, որը տրամադրվում է անվճար:

4.Նախագծում օգտագործված բոլոր տերմինները համապատասխանեցվել են «Բնակչության բժշկական օգնության և սպասարկման մասին» ՀՀ օրենքի, ՀՀ կառավարության 2008 թվականի մարտի 27-ի թիվ 276-Ն որոշման դրույթներին:

5. Նախագծի ամբողջ տեքստում նշված հասկացությունները և տերմինները խմբագրվել են:

Նախագծի 1.2. կետից հանվել են «նորագույն և թանկարժեք տեխնոլոգիաներով մատուցվող բժշկական օգնությունն ու սպասարկումը» բառերը:

6.Աղյուսակով սահմանված ««ցմահ ապահովման պայմանագիր» բառերը փոխարինվել են              «ռենտայի պայմանագիր» բառերով   (ՀՀ քաղաքացիական օրենսգրքի 571-րդ հոդված):

7.Համարակալումը համապատասխանեցվել է համարակալումը համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:

	Երևանի քաղաքապետի   11.06.2014թ.          01/07-35094 Հ
	Դիտողություններ և առաջարկություններ չունի
	
	

	ՀՀ մշակույթի նախարարի  12.06.2014թ.   05/3.1/2562-14
	Դիտողություններ և առաջարկություններ չունի
	
	

	ՀՀ արդարադատության նախարարի  17.06.2014թ.   

02/4058-14
	1. Որոշման նախագծի (այսուհետ՝ նախագիծ) վերնագիրը և 1-ին կետն անհրաժեշտ է համապատասխանեցնել նախագծով հաստատված N 1 հավելվածին (այսուհետ՝ հավելված), մասնավորապես՝ «տարեցներին» բառից առաջ անհրաժեշտ է լրացնել «Հայաստանի Հանրապետությունում» բառերը, իսկ վերնագրի «հայեցակարգին» բառից հետո անհրաժեշտ է լրացնել «և միջոցառումների ծրագիր-ժամանակացույցին» բառերը: 
2. N 1 հավելվածի 3-րդ բաժնի 1-ին կետում նշված «ճաշերի և թեյախմությունների միջոցով» բառերն անհրաժեշտ է փոխարինել «ճաշելու և թեյելու միջոցով» բառերով:
3. N 1 հավելվածի 3-րդ բաժնի 1-ին կետում նշված «ՀՄՊ-ի» և «ՍՍՏԿ-ների» հապավումներն անհրաժեշտ է բացել:
4. N 1 հավելվածի 4-րդ բաժնի 1.4-րդ կետի ենթակետերի համարակալումն անհրաժեշտ է վերանայել:
5. Նախագծով հաստատվող հավելված 2-ի /այսուհետ՝ Հավելված 2/ 1-ին կետում «ՀՀ կրթության նախարարություն» բառերն անհրաժեշտ է փոխարինել «ՀՀ կրթության և գիտության նախարարություն» բառերով:
6. Հավելված 2-ի 5-րդ կետից անհրաժեշտ է հանել «ՀՀ արդարադատության նախարարություն» բառերը, քանի որ ՀՀ արդարադատության նախարարությունը «Իրավական ակտերի մասին» ՀՀ օրենքի համաձայն պատրաստ է համագործակցել նշված կետերում նախատեսված աշխատանքների իրականացմանը՝ իրավական ակտերի նախագծերի վերաբերյալ պետական փորձագիտական եզրակացություն տալու միջոցով:

Նույն կետում «արտոնագրման» բառն անհրաժեշտ է փոխարինել «լիցենզավորման» բառով՝ համաձայն «Լիցենզավորման մասին» ՀՀ օրենքի պահանջների:


Միաժամանակ հայտնում ենք, որ նախագծի դրույթները չեն բխում ՀՀ կառավարության կողմից իրականացվող քաղաքականությունից, որի համաձայն նախատեսվում է կրճատել լիցենզավորման ենթակա գործունեության տեսակները:
7. Ներկայացված նախագիծն անհրաժեշտ է համաձայնեցնել բոլոր շահագրգիռ պետական կառավարման մարմինների հետ:

	1. Ընդունվել  է

2. Ընդունվել է

3. Ընդունվել է

4. Ընդունվել է

5. Ընդունվել է

6. Ընդունվել է

7. Ընդունվել է
	1. Որոշման նախագծի վերնագիրը և 1-ին կետը համապատասխանեց

վել են նախագծով հաստատված N 1 հավելվածին և վերնագրում ավելացվել է «և միջոցառումների ծրագիր-ժամանակացույցին» բառերը:

2. Կետը խմբագրվել է:

3. N 1 հավելվածի 3-րդ բաժնի 1-ին կետում նշված հապավումները բացվել են:

4. Համարակալումը ուղղվել է:

5. Հավելված 2-ի  1-ին կետում «ՀՀ կրթության նախարարություն» բառերը փոխարինվել են «ՀՀ կրթության և գիտության նախարարություն» բառերով: 

6. Հավելված 2-ի 5-րդ կետից  հանվել են «ՀՀ արդարադատության նախարարություն» բառերը և նույն կետում «արտոնագրման» բառը փոխարինվել է «լիցենզավորման» բառով:
7. Նախագիծը համաձայնեցված է  բոլոր շահագրգիռ    պետական կառավարման մարմինների հետ:


